
Reto Nick
demischiunescha sco
chef da la fracziun pld

■ (cp) Reto Nick manaiva la fracziu

■ SON GAGL

Giubileum
1400 onns s. Gagl

(anr) Uonn vegn festivau il 1400. anniver-
sari da s. Gagl. Il missiunari irlandes, che
ha viviu da ca. 560–650, eregia 612 sia cel-
la ord la quala la claustra ed il marcau da
S. Gagl ein sesviluppai. Ei dat en connex
cun quei giubileum ina entira retscha dad
occurrenzas commemorativas en plirs lo-
ghens dalla Svizra orientala. Aschia fa era
il Collegium Musicum dalla Svizra orien-
tala (orchester e chor) – sut la direcziun da
Mario Schwarz – dapresent ina turnea da
concert en loghens nua ch’era s. Gagl ei
staus: a Tuggen, Grabs, Arbon, S. Gagl e
Rapperswil. Leu vegn mintgamai menau
si igl «Oratori s. Gagl» da Carl Greith. Ei
setracta dad ina ovra dalla romantica tar-
diva. Quei concert vegn enrihius cun sce-
nas digl autur contemporanRobert Schnei-
der. Ses interludis van bein a prau cun igl
«Oratori da s. Gagl». Vitier vegn aunc sal-
vau per interessai en ils loghens da concert
in referat che sefatschenta cun la veta da s.
Gagl gest en quei liug.
Omisdus elements, igl «Oratori da s.

Gagl» e las scenas da teater, considereschan
la veta da s. Gagl ord vesta dalla musica ro-
mantica e cun render attents en quei con-
nex a temas actuals. Da colligiaziuns dalla
romantica cun temas da nos dis presents
seresulta ina fuorma d’art tut speciala.

Variada e colurada
Segunda emna da las bibliotecas grischunas

■ (cp) Dals 10 als 16 da settember 2012
preschentan las «Bibliotecas Gri-
schun» a la populaziun dal Grischun
puspè ina retscha variada d’occurren-
zas. Cun l’emna da las bibliotecas vu-
lan las bibliotecas innovativas render
attent a lur purschida multifara e re-
gurdar a las prestaziuns ch’ellas fur-
neschan durant l’onn.Cun lur emna da
las bibliotecas dals 10 als 16 da settember
2012 vulan las «Bibliotecas Grischun»
cuntinuar cun il success che questa emna
ha gì l’onn passà. Passa 2000 persunas
dal Grischun han visità l’onn passà in’oc-
currenza en ina da las 54 bibliotecas pu-
blicas. Las bibliotecas da scola e commu-
nalas èn ina part integrala impurtanta
d’ina vischnanca ed adempleschan in-
cumbensas da gronda valur. Ellas na dis-
ponan betg mo da medias e da savida,
mabain èn er partenarias fermas, sch’i sa
tracta d’intermediar talas. Sur ina stretga
collavuraziun cun las scolinas e cun las
scolas consolideschan las bibliotecas lur
reputaziun sco partenarias da la furma-
ziun e sco lieu d’emprender. Las occur-
renzas durant l’emna da las bibliotecas
mussan che las bibliotecas furman ina
spessa rait integrala en il chantun triling
e ch’ellas porschan a la populaziun ina
vasta tscherna da medias e da servetschs
ch’i vala la paina da trair a niz e da pro-
mover. Las «Bibliotecas Grischun» èn in-
novativas e progressivas.
Durant l’onn èn las bibliotecas quel-

las instituziuns da cultura e da furmaziun
che vegnan frequentadas il pli savens en
il chantun. Promover la lectura, interme-

diar la litteratura e las medias sco er pro-
mover la cumpetenza d’utilisar ils me-
diums èn in grond giavisch da «Bibliote-

cas Grischun». L’organisaziun da las oc-
currenzas durant l’emna da las bibliote-
cas duai rinforzar la posiziun da las bi-
bliotecas en il chantun ed en spezial en
las vischnancas.

Divertent ed excitant
Durant l’emna da las bibliotecas dals 10
als 16 da settember 2012 han lieu oc-
currenzas excitantas e divertentas. A
Cuira per exempel envida la scola chan-
tunala a «poetry slam» cun l’artist da
«spoken word» da renum internaziunal
Renato Kaiser, en la biblioteca da la scola
professiunala pon ins admirar sculptu-
ras culticas or da cudeschs e la biblioteca
chantunala porscha, en collavuraziun
cun la biblioteca populara dal Gri-
schun, sut il titel «Wo doppelt schön
der Äther blaut» in’occurrenza ironic-
seriusa davart il tema da la litteratura en
las Alps. Il giast da la biblioteca com-
munala da Domat è Bänz Friedli cun sia
producziun «Sy no Frage?», en la biblio-
teca populara da Mustér raquintan ils
musicists Oana e Simon Camartin da
lur aventuras, il scriptur e chatschader
LeoTuor legia a Scuol or da sia ovra «Set-
tembrini» ed ils clowns Dodo e Nana
procuran per divertiment en la
Biblio.ludo.teca La Sorgente a Pu-
schlav. Avais Vus interess? L’entir pro-
gram cun las bibliotecas participadas da
tut las regiuns linguisticas chattais Vus
sin www.bibliothekswoche.ch.Maletg tar la segunda emna da las bibliotecas grischunas 2012. MAD

Accident da moto a Cuira
■ (rtr) A Cuira ha i dà in grev accident
tranter ina camiunetta ed inmoto. Ilmo-
tociclist è sa blessà grevamain. Ils dus ve-
hichels èn collidads sin la punt sur l’au-
tostrada tar la sortida sid. Ils motivs da
l’accident n’èn anc betg sclerids. La poli-
zia tschertga perditgas. En spezial vegn
tschertgà l’automobilist d’in combi alv.

Il Prix Montagne va a Muotathal
Il territori da muntogna è innovativ

DA LUCAS DEPLAZES / ANR

■ Ils piuniers da turissem en il Muo-
tathal han retschavì ier a Berna il Prix
Montagne dotà cun 40 000 francs. Tar
ils projects en rangaziun è er stada la
sennaria da Nufenen.Cun vesaivel pla-
schair ha il mainafatschenta da «erlebnis-
weltmuotathal»Muotathal/SZ retschavì
il PrixMontagne 2012 or dals mauns dal
president da la giuria, Bernhard Russi. Il
Prix Montagne vegn surdà dapi l’onn
passà da l’«Agid Svizzer per la Munton-
ga» e da la «Gruppa svizra per las regiuns
da muntonga SAB». Or dals chantuns
Grischun, Vallais, Tessin, Sviz e Vad èn
stads inoltrads 15 divers projects innova-
tivs. La giuria ha selecziunà sis per il Prix
Montagne. LaQuotidiana ha preschentà
ils sis projects en sia ediziun dals 23
d’avust 2012.

Ideas innovativas sa pajan
Sco quai ch’il president da la giuria,
Bernhard Russi, ha punctuà a chaschun
da la surdada dal Prix Montagne a Berna
datti nagins sperdiders. Tut ils projects
inoltrads han caracter damodel, haRussi
sincerà. En quest senn hajan era tuts gu-
dagnà e fetschian ina buna reclama per
lur territori tar in vast public. Tals pro-

jects sajan adattads per promover novs
impuls. Ils projects demussian che la po-
pulaziun da muntogna prendia sezza en-
ta maun ses problems actuals e realise-
schia agens concepts. Talas iniziativas
pon augmentar las entradas dals abitants
da las muntognas ed impedir ch’ils giu-
vens bandunan il territori muntagnard.
La schelta na saja betg stada simpla per

la giuria, ha constatà Russi. Mo la finala
ha il project da Muotathal persvas il gre-
mi.

Dieschmilli giasts
Il project «erlebniswelt muotathal» en il
chantun Sviz haja carmalà l’onn passà
10 000 giasts en il Muotathal. Tut en tut
han ins organisà 800 turas guidadas cun
chauns da schlieusa. Suenter las turas vu-
lan ils giasts era star sur notg e giudair las
spezialitads da la regiun, han punctuà ils
responsabels dal project che exista gia da-
pi 14 onns. Da quest project pon er pro-
fitar ils manaschis locals che vegnan re-
sguardads consequentamain dals organi-
saturs sco per exempel la sennaria dal vitg
che haja furnì l’onn pssà 500 kilos cha-
schiel per far fondue.

In grond success er per Nufenen
Tranter ils sis projects che han retschavì
in premi sa chatta er la sennaria a Nufe-
nen (GR) che producescha chaschiel da
muntogna. El saja fitg satisfatg dal
grond success da l’acziun Prix Monta-
gne, ha confermà Christian Simmen en-
vers l’anr. Per il manader da fatschenta

da la sennaria a Nufenen munta questa
distincziun in segn da renconuschien-
tscha e dat a l’organisaziun nov anim. La
muntada da la sennaria saja essenziala
per la populaziun da Valragn. Ensemen
cun ils 21 manaschis da purs sajan var
120 persunas dependentas directamain
da la chascharia. Las spezialitads da
muntogna hajan tschert ina buna schan-
za sin la fiera liberalisada sco product da
nischa. Necessari saja dentant in agen
marketing, separà dals producents
gronds. Nufenen dispona d’agens cha-
nals da vendita, da persunal cun grond
engaschi e che vul muventar insatge, ha
punctuà Simmen. La sennaria a Nufe-
nen producescha var 120 tonnas cha-
schiel l’onn. Bel e bain la mesadad dal
chaschiel da muntogna bio da la marca
«Via Mala» surpiglia Emmi, var 30 ton-
nas u 6000magnuccas van en la Germa-
nia. Products da muntogna hajan
tschert in avegnir, è persvas Simmmen.
Er l’onn 2013 prevesan la SAB e

l’Agid svizzer per la Muntonga da surdar
in premi per ideas innovativas. La con-
currenza vegn publitgada la primavaira
proxima.

Bernhard Russi
surdat il Prix Mon-
tagne als piuniers
da turissem da
Muotathal.

FOTOS L. DEPLAZES

Bernhard Russi (amez) surdat in premi da distincziun als exponents da la sennaria daNu-
fenen: Hans Rudolf Heinimann (san.) e Christian Simmen (dretg).

